
Que é?
É unha conta denominada en euros de uso persoal e non profesional, para persoas físicas maiores de idade.

A quen vai dirixida?
  Residentes legais na Unión Europea.

  Solicitantes de asilo en España.

  Persoas sen permiso de residencia cuxa expulsión non sexa posible.

Sempre que non teñan xa unha conta que permita realizar os mesmos servizos e operacións bancarias noutra 
entidade en España nas condicións descritas.

Para poder abrir unha Conta de Pagamento Básica, non precisarás contratar ningún outro produto ou servizo 
adicional.

Que vantaxes che ofrece? 
Pode ter un ou máis titulares, e todos deberán cumprir os requisitos do apartado anterior.

  Esta conta leva aparellados os seguintes servizos:

>  Apertura, utilización e peche de conta.

>  Depósito de fondos en efectivo en euros.

>  Retiradas de diñeiro en efectivo en euros nas oficinas ou caixeiros de BBVA situados en España ou noutros 
Estados membros da Unión Europeaa.

Conta de Pago Básica

Contas e tarxetas Hipotecas e préstamos Aforro e investimento Seguros

Data de emisión .......................

PUBLICIDADE

Este número é indicativo do risco do produto, 
sendo 1/6 indicativo de menor risco e 6/6 de 
maior risco.

BBVA está adherido ao Fondo de Garantía de 
Depósitos de Entidades de Crédito de España. 
A cantidade máxima garantida é de 100.000 € 
pola totalidade dos depósitos constituídos en 
BBVA por persoa.

1 / 6

>  Operacións de pagamento mediante unha tarxeta de débito ou prepagamento, incluídos pagamentos en 
liña na Unión Europea

>  Operacións de pagamento en euros dentro da Unión Europea consistentes en pagamentos realizados na 
execución de cargos domiciliados e transferencias, incluídos os pagamentos realizados en execución de 
ordes de transferencia permanentes, nas oficinas da entidade e mediante os servizos en liña de BBVA..

>  Permite asociar tarxeta de débito ou prepagamento e realizar pagamentos en liña.

  Non admite descubertoo.

  Sen talonario de cheques e sen cartilla.

Podes contratar esta conta en calquera Oficina BBVA. Antes de asinar o contrato recibirás toda a información 
precontractual que precisas.

Que comisións ten?
Polos servizos descritos no apartado anterior, BBVA cobrará unha comisión mensual máxima, única e 
conxunta de 3 euros.

TAE: -1,79% para un suposto de saldo diario de 2.000 euros constantes durante un ano.

  Esta comisión inclúe:

>  Tarxeta de débito Agora BBVA ou Tarxeta prepagamento Antes BBVA sen comisión por emisión e 
mantemento para cada titular da conta.

>   Ata 120 operacións de pagamento anuais en euros dentro da Unión Europea consistentes en 
pagamentos realizados en execución de cargos domiciliados e transferencias, incluídos os pagamentos 
realizados en execución de ordes de transferencia permanentes nas oficinas de BBVA e mediante os 
servizos en liña de BBVA. As transferencias inmediatas non están incluídas.

As operacións de transferencia estándar a calquera país da Unión Europea máis Liechtenstein, Noruega e 
Islandia, efectuadas en euros que excedan a cantidade de 120 operacións de pagamento anuais teñen os 
seguintes custos:

Realizadas a través de bbva.es, móbil e caixeiros 
automáticos BBVA

Sen comisión de emisión

Realizadas en oficina 0,40% sobre o importe (mínimo 4 €)

Outros servizos habituais:

  Negociación e compensación de cheques: 0,30% sobre o importe (mínimo 3 €).

  As transferencias ao resto de destinos e/ou moedas e as transferencias inmediatas que realice o Cliente 
estarán suxeitas ao establecido por BBVA no Anexo de tarifas, comisións e gastos.

  Polas retiradas de efectivo a débito mediante tarxeta en caixeiros automáticos pertencentes a unha entidade 
distinta do Grupo BBVA en España en euros, BBVA repercutirá o mesmo importe da comisión cobrada pola 
entidade titular do caixeiro a BBVA. A entidade titular do caixeiro informará do devandito importe antes da 
retirada de efectivo.

Réxime gratuíto aplicable a unha Conta de Pagamento Básica 
para persoas en situación de vulnerabilidade
Se todos os titulares e autorizados dunha Conta de Pagamento Básica teñen recoñecida unha situación de 
especial vulnerabilidade ou risco de exclusión financeira, a comisión máxima, única e conxunta polos servizos 
descritos con anterioridade será de 0 €.

Quen se atopa en risco de especial vulnerabilidade ou risco de exclusión financeira?

Aqueles clientes cuxos ingresos económicos brutos, computados anualmente e por unidade familiar, non 
superen os seguintes limiares:

>  Tres veces o indicador público de renda de efectos múltiplos de doce pagas, vixente no momento de 
efectuar a solicitude cando se trate de persoas non integradas en ningunha unidade familiar.

>  Tres veces e media o devandito indicador cando se trate de persoas integradas nalgunha das modalidades 
de unidade familiar con menos de catro membros.

>  Catro veces o devandito indicador cando se trate de unidades familiares integradas por catro ou máis 
membros ou que teñan recoñecida a súa condición de familia numerosa de acordo coa normativa vixente.

> Catro veces o devandito indicador cando se trate de unidades familiares que teñan unha persoa con grao   
    de discapacidade igual ou superior ao 33 por cento recoñecido oficialmente por resolución expedida polo  
    Instituto de Maiores e Servizos Sociais ou polo órgano competente das Comunidades Autónomas.

Aqueles clientes nos que non concorra titularidade, directa ou indirecta, ou dereito real sobre bens inmobles, 
excluída a vivenda habitual, nin titularidade real de sociedades mercantís, por parte de tódolos membros que 
integren a unidade familiar.

As persoas vítimas de trata ou explotación sexual quedarán exentas de cumprir os dous apartados anteriores, 
esta condición poderá acreditarse a través do modelo unificado de acreditación expedido polos servizos 
sociais ou entidade especializada na materia.

Como podo solicitar a gratuidade?

Poderás solicitar a situación de especial vulnerabilidade enchendo o formulario que se che entregará xunto co 
resto da documentación da Conta de Pagamento Básica e achegando a documentación indicada no devandito 
documento.

Que documentación teño que presentar?

A acreditación das circunstancias que darán lugar á gratuidade deberá concorrer en tódolos titulares e 
autorizados. Deberase achegar a seguinte documentación en relación con tódalas persoas que conformen a 
unidade familiar:

>  Para a acreditación do número de persoas que compoñen a unidade familiar, deberase achegar o libro de 
familia ou documento acreditativo de inscrición como parella de feito.

>  Para acreditar a percepción dos ingresos polos membros da unidade familiar, deberase achegar un dos 
seguintes documentos:

-  Certificado de rendas, e no seu caso, certificado relativo á presentación do Imposto de Patrimonio, 
expedido pola Axencia Estatal de Administración Tributaria ou polo órgano competente da 
Comunidade Autónoma, no seu caso, con relación ao último exercicio tributario.

- Últimas tres nóminas percibidas. 

-  Certificado expedido pola entidade xestora das prestacións ou subsidios por desemprego, no que 
figure a contía mensual percibida polos devanditos conceptos. 

-  Certificado acreditativo dos salarios sociais, rendas mínimas de inserción ou axudas análogas de 
asistencia social concedidas polas Comunidades Autónomas e as entidades locais.

-  No caso de traballador por conta propia, certificado expedido polo órgano xestor no que figure a 
contía mensual percibida se estivese percibindo a prestación polo cesamento de actividade. 

No caso de que non dispoñas da documentación referida no apartado anterior, deberás achegar un informe no 
que se indique a composición da unidade familiar ou no que se motive a idoneidade para o acceso á gratuidade 
dunha Conta de Pagamento Básica. Deberás solicitarlle este informe aos servizos sociais do Concello no que 
esteas empadroado. 

Se obtés o recoñecemento ao dereito a unha Conta de Pagamento Básica gratuíta, os efectos de devandito 
recoñecemento produciranse a partir da data da túa solicitude.

Poderás acceder de forma permanente á información relativa ás comisións ou gastos derivados de calquera 
outro servizo así como a tódalas explicacións adecuadas a través da páxina web e aplicación móbil de BBVA 
así como nas demais canles de distribución dispoñibles.

Sabías que...?
Tes 14 días naturais dende a sinatura do contrato para desistir deste. O desistimento poderá 
notificárselle á oficina de BBVA, aos Servizos de Banca Telefónica e Banca por Internet. En caso de 
exercicio do dereito de desistimento, deberás pagarlle ao banco os gastos e comisións xerados ata o 
momento do desistimento. Durante o prazo anteriormente indicado, poderás solicitarlle a BBVA queo 
contrato se faga efectivo en totalidade, en cuxo caso non será de aplicación ao teu favor o dereito de 
desistimento establecido.

Antes da contratación da conta terás acceso ao Documento Informativo das Comisións (FID) que contén 
a información sobre comisións, e está á túa disposición no taboleiro de anuncios de oficina e web.

 Lista de servizos máis representativos asociados a unha 
       conta de pagamento  

 Mantemento da conta: a entidade xestiona a conta para que o cliente poida operar.

 Emisión e mantemento dunha tarxeta de débito: a entidade facilita unha tarxeta de pagamento 
asociada á conta do cliente. O importe de cada unha das operacións realizadas coa tarxeta cárgase 
directamente e na súa totalidade á conta do cliente.

 Emisión e mantemento dunha tarxeta de crédito: a entidade facilita unha tarxeta de pagamento 
asociada á conta do cliente. O importe total correspondente ás operacións realizadas coa tarxeta 
durante un período de tempo acordado cárgase total ou parcialmente á conta do cliente na data 
acordada. No contrato de crédito formalizado entre a entidade e o cliente determínase se se aplican 
xuros polas cantidades dispostas.

 Descuberto expreso: a entidade e o cliente acordan por anticipado que este ultimo pode dispor de 
fondos cando non quede saldo dispoñible na súa conta. No acordo determínase a cantidade máxima 
da que pode disporse e se o cliente deberá aboar comisións e xuros.

 Descuberto tácito: a entidade pon fondos a disposición do cliente que superan o saldo dispoñible na 
súa conta. Non existe acordo previo entre a entidade e o cliente.

 Transferencia: seguindo instrucións do cliente, a entidade transfire fondos dende a conta do cliente a 
outra conta.

 Orde permanente: seguindo instrucións do cliente, a entidade realiza periodicamente transferencias 
dun importe determinado dende a conta do cliente a outra conta.

 Retirada de efectivo a débito mediante tarxeta en caixeiros automáticos: o cliente retira efectivo 
da súa conta a través dun caixeiro automático doutra entidade, mediante tarxeta, a conta do saldo 
dispoñible.

 Retirada de efectivo a crédito mediante tarxeta en caixeiros automáticos: o cliente retira efectivo 
da súa entidade ou noutra entidade, mediante tarxeta, cando os fondos estean cubertos por unha liña 
de crédito aberta para o cliente e con independencia do saldo dispoñible na conta. 

 Servizo de alertas (SMS, email ou similar): a entidade remite información sobre movementos 
efectuados na conta do cliente mediante SMS, correo electrónico ou outra tecnoloxía similar.

 Negociación e compensación de cheques: a entidade realiza as xestións oportunas para obter o

 Devolución de cheques: a entidade realiza actos ocasionados pola falta de pagamento dun cheque 
por outra entidade.

En BBVA velamos pola claridade e a transparencia na información que che ofrecemos. Tódolos nosos 
xestores facilitaranche explicacións claras e sinxelas de comprender sobre a posibilidade de ampliar 
a información sobre a conta ou outras modalidades en bbva.es (por explicacións axeitadas), incluíndo 
acceso a fichas, información precontractual xenérica sobre a conta, etc.

Este documento contén información comercial e é independente da información que legalmente 
estamos obrigados a entregarche para que a teñas en conta antes de asinar o contrato.

Apps BBVARede de  
Caixeiros BBVA

BBVA 
Contigo

Oficinas 
BBVA

bbva.es Liña BBVA
900 102 801

Dende o estranxeiro
+34 91 374 73 68

Redes 
Sociais

